2026 yil 1 choragi davomida Xorazm viloyat adliya boshqarmasi va tuman (shahar) adliya bo’limlari tomonidan jismoniy va yuridik shaxslarning murojaatlarini ko’rib chiqilishi yuzsidan

TAHLILIY MA’LUMOT

Muhtaram Prezidentimiz tomonidan murojaatlarni ko’rib chiqish, ularda ko’tarilgan masalalarni hal qilish tizimini tubdan takomillashtirish bo’yicha bir qator islohotlar amalga oshirilmoqda.

Xususan, Davlatimiz Rahbari tomonidan murojaatlar bilan ishlashda hokimliklar, vazirlik va idoralarga faqat koʻtarilgan masalani hal qilish bilan cheklanib qolmasdan, muammoning kelib chiqish sabablarini chuqur oʻrganish, murojaatlarga olib kelayotgan omillarni aniqlab, ularni kamaytirish bilan tizimli ravishda shugʻullanish bo’yicha topshiriqlar berildi.

O’z navbatida adliya organlari tomonidan ham joriy yilning 1-choragida jismoniy va yuridik shaxslar murojaatlari bilan ishlash bo’yicha bir qator ishlar amalga oshirildi.

Xususan, Xorazm viloyat adliya boshqarmasiga 2026-yilning 1-choragi davomida jismoniy va yuridik shaxslardan jami 285 ta murojaat kelib tushgan bo’lib, ularning 227 tasi hal qilingan.

Shundan, 188 tasi qanoatlantirilgan, 39 ta murojaat bo’yicha fuqarolarga zarur huquqiy tushuntirishlar berilgan.

2026-YILNING 1-CHORAGI DAVOMIDA KELIB TUSHGAN MUROJAATLAR

Jismoniy va yuridik shaxslardan jami 624 ta murojaat kelib tushgan bo'lib,

ularning 534 tasi hal gilingan.

Jismoniy va yuridik shaxslarning murojaatlarini ko’rib chiqish davomida boshqarma tomonidan davlat organlari va tashkilotlariga bir qator ta’sir choralari qo’llanilgan.

Xususan, joriy yilning o’tgan chorakida murojaatlar bilan ishlash yo’nalishida tashkilotlarga 20 ta taqdimnoma kiritilgan, 10 nafar shaxsning ma’muriy javobgarlik masalasi, bir qator shaxslarning intizomiy javobgarlik masalalari hal qilingan, shuningdek, 20 mln so’mdan ortiq mablag’ undirib berilgan.
Murojaatlar bilan ishlash sohasida nafaqat viloyat adliya boshqarmasi tomonidan, balki tuman (shahar) adliya bo’limlari tomonidan ham bir qator ishlar amalga oshirilgan.

Xususan, 2026-yilning 1-choragi davomida tuman (shahar) adliya bo’limlariga jami 339 ta murojatlar kelib tushgan bo’lib, shundan 307 tasi hal etilgan. 

Shundan 262 tasi qanoatlantirilgan bo’lsa, 45 ta murojaat bo’yicha fuqarolarga zarur huquqiy tushuntirishlar berilgan bo’lib, murojaatlarning qanoatlantirish darajasi tuman (shaharlar) 86.9% ni tashkil qildi.
Murojaatlarini ko’rib chiqish natijasi bo’yicha tuman (shahar) adliya bo’limlari tomonidan ham davlat organlari va tashkilotlariga bir qator ta’sir choralari qo’llanilgan.

Xususan, joriy yilning o’tgan chorakida tuman (shahar) adliya bo’limlari tomonidan davlat organlari va tashkilotlariga 43 ta taqdimnoma ta’sir chorasi kiritilgan, 17 nafar shaxsning ma’muriy 8 nafar shaxsning intizomiy javobgarlik masalasi hal qilingan, 5 ta noqonuniy hujjat bekor qilingan.
Shu bilan birga, fuqarolar manfaatini ko’zlab sudlarga 11 ta da’vo arizasi kiritilgan hamda 410 mln so’m mablag’ fuqarolar foydasiga undirib berilgan.
Murojaatlarni mazmun kesimida tahlil qilinganda ularning asosiy qismi inson huquqlarini himoya qilish, davlat xizmatlarini ko’rsatish, notariat va advokatura sohasiga taalluqligini ko’rish mumkin.

JORIY YILNING O’'TGAN CHORAGI DAVOMIDA ERISHILGAN NATIJALAR

Murojaatlar asosida hal qilingan masalalar bo’yicha amaliy misollar. 
Misol uchun, Yangibozor tumanida 29 yil ish stajiga ega bo’lgan fuqaro M.I.ning murojaatini ko’rib chiqish davomida foydalanilmagan taʼtil pullari kam hisoblangani aniqlanib, adliya organlari yordami bilan unga 101,3 mln so’m kompensatsiya undirib berildi.

Shuningdek, "NEBO" tovar belgisidan noqonuniy foydalangan tadbirkorga nisbatan 41,2 mln soʻm jarima qoʻllanilib, uning mualliflik huquqlari tiklab berildi.
Shu bilan birga, adliya organlari tomonidan kelgusida jismoniy va yuridik shaxslarning murojaatlari bilan ishlashda bir qator ustuvor vazifalar belgilab olingan.
Shuningdek, virtual qabulxona orqali jami 149 ta murojaat kelib tushgan. Ularning 70 tasi qanoatlantirilgan. Shuningdek, 65 ta murojaat bo‘yicha fuqarolarga huquqiy va amaliy tushuntirishlar berilgan.
Shu bilan birga, 2026 yil 1 chorak davomida boshqarma tomonidan o‘tkazilgan shaxsiy va sayyor qabullarda kelib tushgan 68 ta murojaat ko‘rib chiqilib, ularning 61 tasi hal qilingan, 50 tasi qanoatlantirilgan.

Shuningdek, tuman (shahar) adliya bo‘limlari tomonidan tashkil etilgan shaxsiy va sayyor qabullar davomida 305 ta murojaat ko‘rib chiqilgan bo‘lib, shundan 289 tasi hal qilingan, 255 tasi qanoatlantirilgan.

Tahlillarga ko‘ra, murojaatlarning aksariyati belgilangan tartibda ko‘rib chiqilib, ijobiy hal etilishi ta’minlangan.

Sohaviy murojaatlarni qisqartirish, bunda, inson huquqlari va davlat xizmatlari yoʻnalishida tizimli xatolarni aniqlash orqali ushbu sohadagi murojaatlar oqimini kamaytirish.
Sayyor qabullar koʻlamini kengaytirish, bunda mahallalarda, ayniqsa chekka hududlarda sayyor qabullar tashkil qilib borish.

Intellektual mulk himoyasini kuchaytirish, mahalliy brendlarni himoya qilish boʻyicha monitoring ishlarini yanada jadallashtirish.
Raqamlashtirish, murojaatlarni koʻrib chiqish jarayonida inson omilini kamaytirish va shaffoflikni taʼminlash maqsadida raqamli texnologiyalardan foydalanish darajasini oshirish.

Adliya organlari tomonidan joriy yilda ham aholining huquqiy muammolarini joyiga chiqqan holda o‘rganish, ularni hal qilish choralarini ko’rish va inson huquqlarining mustahkam himoya qilish ishlari jadal suratlarda davom ettirilmoqda. 
